
ID-DIPARTIMENT GĦALL-KURRIKULU,   

TAGĦLIM TUL IL-ĦAJJA U IMPJEGABILITÀ 
It-Taqsima tal-Assessjar Edukattiv  

 
L-Eżamijiet Annwali għall-Iskejjel Medji 2024  

 

IT-TMIEN SENA IL-MALTI (L-ORALI) IL-ĦIN: 10 minuti    

 

IL-KARTA TAL-GĦALLIEMA 

                 
KARTA 2 

          

2A: Il-Qari Mgħajjat                                                                   2 minuti / 5 marki  

 

L-eżaminatur jagħżel biċċa mis-silta u jistieden lill-istudent/a j/taqraha.  

 

Is-silta: L-Attivista ambjentali u l-għawwiem Neil Agius  

 
L-assoċjazzjoni internazzjonali ddedikata għall-organizzazzjoni, il-promozzjoni u                   

r-rikonoxximent tal-għawwiema fil-baħar miftuħ, innominat lill-għawwiem Malti Neil 

Agius għall-premju prestiġġjuż, L-Għawwiem tas-Sena. (par. 1) 

L-Għawwiem Olimpiku Malti kien nominat talli serva b’mod impekkabbli bħala 

ambaxxatur għall-ħarsien tal-ibħra u kofundatur tal-kampanja ‘Wave of Change’ li 

tqajjem kuxjenza dwar it-tniġġis tal-plastik fl-ibħra Maltin. (par. 2) 

Neil Agius hu attivist li kontinwament jenfasizza l-importanza għat-tnaqqis tal-użu             

tal-plastik u għal proġetti ta’ sostenibbiltà. Huwa magħruf l-aktar għall-għawma ta’ 

126.3 km mill-Italja għal Malta, qalb l-Istrett ta’ Sqallija. Din hija meqjusa bħala                     

l-itwal għawma kontinwa u mingħajr għajnuna. Agius stabbilixxa rekord dinji fil-Baħar 

Mediterran biex iqajjem kuxjenza dwar it-tniġġis tal-plastik fl-ibħra. (par. 3)  

Il-premju tal-Assoċjazzjoni Dinjija tal-Għawm fil-Ftuħ huwa premju annwali li jingħata 

mill-World Open Water Swimming Association bħala rikonoxximent għall-isforzi                     

tal-għawwiema fil-baħar miftuħ madwar id-dinja. L-iskop tal-premju hu sabiex jonora 

l-individwi li jinkorporaw bl-aħjar mod l-ispirtu tal-għawm fil-baħar miftuħ, lil dawk                      

l-għawwiema b’sens ta’ avventura u determinazzjoni kif ukoll lil dawk li jinfluwenzaw 

bl-aktar mod pożittiv id-dinja tal-għawm fil-baħar miftuħ matul is-sena. (par. 4)  

(Silta meħuda u addattata minn dan is-sit elettroniku: https://talk.mt/l-attivista-ambjentali-u-

l-ghawwiem-neil-agius-innominat-ghall-world-open-water-swimming-man-of-the-year/)  

2B: Wieġeb il-mistoqsijiet kollha.                                             4 minuti / 5 marki  

  
L-għalliema huma mistennija jistaqsu wħud minn dawn il-mistoqsijiet. Taħt 

kull mistoqsija jidhru xi tweġibiet ta’ gwida għall-għalliema, iżda għandhom 
jiġu aċċettati tweġibiet oħra li jagħmlu sens.  

 

1. Taħseb li l-għawwiem Neil Agius ħaqqu n-nomina għall-premju 

prestiġġjuż, L-Għawwiem tas-Sena? Għaliex?  

✓ Iva għax jaħdem ħafna biex innaqqsu l-użu tal-plastik u huwa għawwiem 
li stabbilixxa rekord dinji permezz tal-għawm tiegħu.  

2. X’taħseb li hu l-iskop ewlieni tal-kampanja ‘Wave of Change’?  

✓ Tqajjem kuxjenza dwar it-tniġġis tal-plastik fl-ibħra Maltin.  

3. Għal xiex hu popolari l-iktar Neil Agius?  

✓ Għall-għawma ta’ 126.3 km mill-Italja għal Malta, qalb l-Istrett ta’ 
Sqallija. 

4. X’taħseb li kienu l-isfidi prinċipali li kellu fl-għawma li għamel?  

✓ Għeja, kurrenti, l-elementi tat-temp, nuqqas ta’ kuraġġ.  

5. Fis-silta jissemmew is-sens ta’ avventura u d-determinazzjoni. 
X’kwalitajiet oħra taħseb li għandu dan l-għawwiem?   

✓ Passjoni u mħabba għal dak li jagħmel, iħoss il-bżonn li jeduka lil 

ħaddieħor u jrid ikun ta’ eżempju.  

 

2Ċ: It-Taħdit                                                                       4 minuti / 5 marki  
 

L-għalliema se jistiednu lill-istudenti jagħmlu taħdita fuq wieħed mit-titli 

t’hawn taħt. L-istudenti jistgħu jiġu mħeġġa fl-iżvilupp tat-taħdita permezz 
tal-mistoqsijiet.  
 

Agħżel titlu bejn A jew B.   

A: It-Tniġġis tal-Baħar 

 

 

 

• X’tifhem bil-frażi ‘tniġġis tal-baħar’?  

• Taħseb li l-ibħra Maltin huma nodfa? Għaliex?  

• X’konsegwenzi jħalli l-ħmieġ fil-baħar fuq il-pajjiż?  

• Min ibati l-iktar bil-ħmieġ fil-baħar?    

• Min u xiex taħseb li qiegħed jikkawża dan il-ħmieġ?  

• X’jista’ jsir iktar sabiex nipproteġu l-ibħra tagħna?  

B: L-Importanza tal-Isports 

 

• Jogħġbok l-isports? Għandek xi sport favorit?  

• Tixtieq tipprattika xi ħaġa differenti? Xi jżommok milli tipprattikah?  

• Għaliex taħseb li l-isports huwa importanti?  

• Taħseb li l-Maltin jagħmlu sports biżżejjed? Taħseb li jiħduh bis-serjetà?  

• Xi sfidi jsibu dawk li jagħmlu xi sport?   

• Hawn ħafna jemmnu li l-isports jiddixxiplinak. Taqbel ma’ din l-istqarrija? 

Għaliex?  

 

 

 

 

 

 


